
Aparo Dvadashaksharo Mrityunjayah

ಅಪರೋ ದ್ವಾದಶಾಕ್ಷರೋ ಮೃತ್ಯುಂಜಯಃ

“ಓಂ ಜೂಁ ಸಃ ಪಾಲಯ ಪಾಲಯ ಸಃ ಜೂಁ ಓಂ”
ಓಂ ಅಸ್ಯ ಶ್ರೀದ್ವಾದಶಾಕ್ಷರಮೃತ್ಯುಂಜಯಮಂತ್ರಸ್ಯ ಶ್ರೀಕಹೋಲ ಋಷಿಃ,
ದೇವೀ ಗಾಯತ್ರೀ ಛಂದಃ ಮೃತ್ಯುಂಜಯರುದ್ರೋ ದೇವತಾ,ಜೂಁ ಬೀಜಂ,ಸಃ ಶಕ್ತಿಃ,
ಸರ್ವಾರಿಷ್ಟಾಲ್ಪಮೃತ್ಯುನಾಶಾರ್ಥೇ ಜಪೇ ವಿನಿಯೋಗಃ .
ಓಂ ಹರ ಹರ ಸ್ವಾಹಾ ಹೃದಯೇ .ಓಂ ಕಪರ್ದಿನೇ ಸ್ವಾಹಾ ಶಿರಸೇ .

ಓಂ ನೀಲಕಂಠಾಯ ಸ್ವಾಹಾ ಶಿಖಾಯೈ ವಷಟ್ .

ಓಂ ಕಾಲಕೂಟವಿಷಭಕ್ಷಣಾಯ ಸ್ವಾಹಾ ಕವಚಾಯ ಹುಁ .

ಓಂ ನೀಲಕಂಠಿನೇ ಸ್ವಾಹಾ ಅಸ್ತ್ರಾಯ ಫಟ್ .

ಅಥ ಧ್ಯಾನಂ -

ಬಾಲಾರ್ಕಾಯುತತೇಜಸಂ ಧೃತಜಟಾಜೂಟೇಂದುಖಂಡೋಜ್ಜ್ವಲಂ
ನಾಗೇಂದ್ರೈಃ ಕೃತಭೂಷಣಂ ಜಪವಟೀಂ ಶೂಲಂ ಕಪಾಲಂ ಕರೈಃ .
ಖಟ್ವಾಂಗಂ ದಧತಂ ತ್ರಿನೇತ್ರವಿಲಸತ್ಪಂಚಾನನಂ ಸುಂದರಂ
ವ್ಯಾಘ್ರತ್ವಕ್ಪರಿಧಾನಮಕ್ಷವಲಯಂ ಶ್ರೀನೀಲಕಂಠಂ ಭಜೇ .. 1..

ಏವಂ ಧ್ಯಾತ್ವಾ ಮಾನಸೋಪಚಾರೈಃ ಸಂಪೂಜ್ಯ ಜಪೇತ್ ..

ಮನುನಾಽನೇನ ಸಂಜಪ್ತೈಃ ಕುಂಭಸ್ಥೈಃ ಸಲಿಲೈಃ ಶುಭೈಃ .
ಅಭಿಷಿಂಚೇತ್ ವಿಷಾಕ್ರಾಂತಂ ವಿಷಾನ್ಮುಚ್ಯೇತ ಸ ದ್ರುತಂ .

ಸ್ಪೃಷ್ಟ್ವಾ ಜಪೇದ್ವಿಷಾಕ್ರಾಂತಂ ತತ್ಕ್ಷಣಾನ್ನಿರ್ವಿಷೋ ಭವೇತ್ ..

ಇತಿ ಅಪರೋ ದ್ವಾದಶಾಕ್ಷರೋ ಮೃತ್ಯುಂಜಯಃ ಸಂಪೂರ್ಣಃ .

